
BAZA LIGJORE E SHQYRTIMIT

Me datën: 27.09.2023, OE “" Omega - I " SH.P.K”- Podujevë, ka parashtruar ankesë me nr:
2023/0734, kundër njoftimit për dhënie të kontratës ku është rekomanduar për kontratë OE “"
Liria SH.P.K”- Podujevë, lidhur me aktivitetin e prokurimit: “Furnizimi me rezervuar te naftes
per ndertesat Qeveritare – ri-tender” me nr. të prokurimit: "214-23-8083-1-2-1", iniciuar nga
Autoriteti Kontraktues (AK) – MINISTRIA E PUNËVE TË BRENDSHME.

Autoriteti kontraktues ka zbatuar procedurë të hapur, lloji i kontratës: furnizim, vlera e
parashikuar e kontratës: 80,000 €.

Fazat e procedurës së prokurimit:
Njoftimi për kontratë: 01.08.2023
Hapja e Tenderëve: 24.08.2023
Njoftimi mbi vendimin e AK-së: 12.09.2023

Nëse është e përsëritur ankesa, të shënohet se lidhur me këtë lëndë nuk është nxjerr një vendim
i mëparshëm i OSHP - së, më Nr. 2023/0734 i dt:27.09.2023.Konform nenit 113, 114 të Ligjit
Nr. 04 / L - 042, i plotësuar dhe ndryshuar me Ligjin 04 / L - 237, Ligjin 05 / L - 068, dhe
Ligjin 05 / L - 092, Eksperti Shqyrtues i ka shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

Neni 1 - Qëllimi

Neni 6 - Ekonomiciteti dhe Efikasiteti

Neni 7 - Barazia në Trajtim/ Jo-Diskriminimi

Neni 59 - Ekzaminimi, Vlerësimi dhe Krahasimi i Tenderëve

Neni 69 - Aftësia Teknike dhe/ose Profesionale

KRITERET PËR VLERËSIM

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

n/a

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

n/a

ARSYETIMI PËR DEVIJIM NGA PRAKTIKA E MËPARSHME

n/a

PËRGJIGJE NË PRETENDIMET ANKIMORE TË OE ANKUES - " Omega - I " SH.P.K

Sqarim hyrës: OE ankues ka parashtruar ankesë pranë OSHP-së, si palë e pakënaqur me
vendimin e Autoritetit Kontraktues, ku për kontratë është rekomanduar një OE tjetër. OE
ankues ka ngritur disa pretendime të cilat eksperti shqyrtues do jap përgjigje si më poshtë.

Pretendimi 1

OE ankues pretendon se: “Duhet theksuar se AK “Ministria e Puneve te Brendshme” ne
Vendimin e derguar me date: 20.09.2023 nuk e ka shqyrtuar – pergjigjur asnje prej pikave
tona te pretenduara te Kerkeses per Rishqyrtim te cilin e kemi derguar me date: 14.09.2023.
Bazuar ne Njoftimin mbi vendimin e autoriteti kontraktues te publikuar me date: 12.09.2023,
ne në emër te kompanisë tonë OMEGA-I sh.p.k. nuk kemi pranuar “Letër standarde për
tenderuesin e eliminuar”, Letra standarde e cila është dërguar është ne emër te një Operatori
ekonomik tjetër. Nëse kjo “Letër standarde për tenderuesin e eliminuar” është menduar për
kompaninë tone OMEGA –I sh.p.k. atëherë vendimi i komisionit vlerësues është i pa bazuar.
Arsyetimi mbi refuzimin e tenderit është si me poshtë: Ju keni prezantuar listën e projekteve,
mirëpo nuk keni asnjë projekt te ngjashëm ne listën e ofruar ashtu siç është kërkuar nga AK ne
Njoftimi për Kontrate dhe Dosje te Tenderit, te gjitha projektet te cilat i keni prezantuar ne
listën nuk kane te bëjnë asgjë me natyrën e prokurimit ne fjale. Ne FTD te dosje se tenderit ne
Kapaciteti teknik dhe professional është kërkuar 1. Operatori ekonomik ose Grupi i
Operatorëve Ekonomik duhet të ofrojë dëshmi së ka përfunduar me sukses furnizime të natyrës
së ngjashme gjate periudhës (nga Njoftim për Kontratë për periudhën e shkuar trevjeçare)
minimumi një projekt të përfundur. Arsyetimi se ne nuk kemi asnjë projekt te ngjashëm ne
listën e ofruar është i pa bazuar, përderisa janë kërkuar furnizime te ngjashme dhe jo
furnizime te njëjta, ne kemi listuar dhe ofruar dëshmi te mjaftueshme për furnizimi te
ngjashme, si shembull mund te gjeni disa prej furnizimeve te ngjashme te cilat i kemi
realizuar: Komuna e Vushtrris - Furnizim me Gjeneratora - 18,300.00 Korporata Energjetike
e Kosoves - Furnizim me pjes rezer per brenerat e mazutit - 23,741.60 Etj. Andaj ne si OE
jemi te përgjegjshëm me çmim me te ulet dhe i plotësojmë te gjithat kushtet e kërkuara sipas
dosjes se tenderit.”

Sipas ekspertit shqyrtues duke u bazuar në kërkesat e Dosjes së Tenderit, është kërkuar që OE

të dorëzojnë kontrata të ngjashme me aktivitetin e prokurimit. OE ankues ka ofruar shumë
kontrata por të cilat sipas mendimit të ekspertit nuk mund të konsiderohen si punë të
ngjashme. Kontratat e cekura si “Furnizim me Gjeneratora” dhe “Furnizim me pjesë rezervë
për brenerat e mazutit” nuk mund të konsiderohen si punë të ngjashme sepse janë shumë të
ndryshme nga “Furnizimi me rezervuar të naftës”, punë e ngjashme do kishte mundësi të
trajtohej nëse kontrata e dytë do të kishte të bënte me Furnizim me rezervuarët e mazutit apo të
ngjashme. Pra furnizimi me rezervuar nuk mund të konsiderohet si punë e ngjashme me
furnizimin vetëm me pjesë rezervë, sepse kanë mjaft dallim. Andaj vlerësojmë që përderisa
asnjëra nga kontratat e dorëzuara nuk i plotësojnë kriteret e DT-së, ky pretendim i ngritur
është i pabazuar.

Pretendimi 2

“Me date 13.09.2023 kemi kërkuar qasje ne dosje te tenderit te OE te rekomanduar për
kontrate dhe na është mundësuar qasje me date: 13.09.2023. Referenca e cila është
konsideruar nga ana e AK-se që është e ngjashme Referenca: Furnzime me rezervoar te naftës
dhe Mazutit për nevojat e fabrikës se biberit, te cilën e ka prezantuar Liria sh,p,k, ne mes tyre
dhe kompanisë private Ananas Impex, kemi vërejtur se nuk është paraqitur asnjë kontrate dhe
ndonjë transfer bankar apo ndonjë dëshmi tjetër (evidentim te livrimit te tille) qe është
realizuar projekti ne fjale ne mes tyre.”

Eksperti shqyrtues sqaron se OE i rekomanduar në ofertën e tij ka dorëzuar edhe kontrata të
punëve të ngjashme sipas kërkesave të DT-së, ndër të tjerash kontrata më e përafërt të cilën e
ka dorëzuar është “Furnzime me rezervuar të naftës dhe mazutit për nevojat e fabrikës së
biberit”, pretendimi i OE ankues se OE i rekomanduar nuk ka ofruar asnjë dëshmi për
realizimin e kësaj kontrate nuk qëndron, sepse edhe sipas nenit 69 të LPP-së, por edhesipas
kërkesës së DT-së është kërkuar që për listën e kontratave të dorëzuar, duhet bashkëngjitur
referenca ose çfarëdo dëshmie që dëshmon pranimin përfundimtar të furnizimeve duke 
treguar vlerën, datën, natyrën dhe  vendndodhjen e furnizimeve. Sipas kësaj kërkese, OE i
rekomanduar ka dorëzuar referencë të lëshuar nga fabrika të cilën e ka furnizuar, përkatësisht
një referencë të lëshuar nga Anans Impex shpk, e cila në mënyrë të detajuar cekë kontratën për
të cilën është realizuar furnizimi, kohën, vendin dhe shumën e kësaj kontrate, edhe pse në
kushte normale sipas LPP-së do të duhej të mbështetej edhe me ndonjë faturë e cila vërteton
pagesën e realizuar, megjithatë përderisa një kërkesë e tillë nuk ka qenë e përfshirë në DT,
atëherë sipas ekspertit nuk mund të dalim jashta këtyre kërkesave, sepse edhe një gjë të tillë e
ndalon LPP. Andaj konsiderojmë se kjo kërkesë është përmbushur në tërësi nga OE i
rekomanduar ashtu siç kanë qenë kërkesat nga Autoriteti Kontraktues, dhe se pretendimi i OE
ankues është i pabazuar.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues
që ankesa e OE ankues refuzohet si e pabazuar dhe të mbetet në fuqi vendimi i AK.

Raporti i ekspertizёs ti dorëzohet:

 Autoritetit Kontraktues – MINISTRIA E PUNËVE TË BRENDSHME
 Panelit Shqyrtues – OSHP
 OE ankues – " Omega - I " SH.P.K

Agnese Ibrahimi


